
                          көшірмесі                   


                               Ш Е Ш І М


                  
Қазақстан  Республикасы  атынан

2015 жылғы 30 желтоқсан                                                    Шымкент қаласы 

Шымкент қаласының Қаратау аудандық соты, құрамында төрағалық етуші судья  Е.С.Шаланов, хатшылықта А.Юсупова отыруында, арызданушы Х.Н.Атембаева қатысуымен, Қаратау аудандық сотының №4 сот мәжілісі  залында, ашық сот мәжілісінде арызданушы Атембаева Нурсулу Хожахмедовнаның мүдделі жақ Шымкент қаласы жұмыспен қамту және әлеуметтік бағдарламалар бөліміне қайтыс болған фактіні анықтау туралы  арызын қарап, 

                                                     А Н Ы Қ Т А Ғ А Н Ы :

     Арыз иесі Х.Н.Атембаева сотқа берген арызында, әкесі Атембаев Хожахмет 23 маусым 2014 жылы Шымкент қаласы, Жаңаталап ауылы н/з үйде қарттығына байланысты қайтыс болғанын, қайтыс болғанын білген соң туыстар жиналып асын беріп, ауыл мазаратына жерлегендерін, дер кезінде полицияға хабарламағандарын, кейіннен қайтыс болу туралы куәлік алмақшы болғандарында полициядан алынатын анықтаманы сұрағанын, сонымен бірге Шымкент қаласының   жұмыыспен қамту және  әлеуметтік бағдарламалар  бөлімі   медициналық куәлік болмаса немесе сот шешімінсіз тіркей алмайтындықтарын көрсетіп, қайтыс болу туралы куәлік беруден бас тартқанын, сондықтан осы заңдық маңызы бар фактіні анықтап беруді сұраған.

      Сот мәжілісінде сұралған арыз иесі Х.Н.Атембаева өзінің арызын толық қуаттап, арызда көрсетілгендей жауап беріп, арызын толық қанағаттандырып беруді сұрайды.

Сот мәжілісіне  мүдделі  жақ  ретінде  шақыртылған  Шымкент қаласы  жұмыспен қамту және әлеуметтік  бағдарламалар  бөлімі өкілі келмеді, оларға отырыстың  болатын  орны мен  уақыты тиісті түрде хабарланған, сондықтан  мүдделі жақ өкілінің  сотқа келмеуін  дәлелсіз деп танып,  істі  оның  қатысуынсыз  қарады.    

Сот, арызданушының арызды қолдаған жауабы мен куәнің жауаптарын тыңдап, іс құжаттарын зерттеп, арыз төмендегі көрсетілген негіздерге байланысты қанағаттандырылуға жатады деп есептеді.  

         Сот мәжілісінде сұралған куә Х.К.Пашаева арыз иесі Н.Х. Атембаева өзінің  әпкесі болатынын,  әкелері Х.Атембаев  қарттығына байланысты  23 маусым 2014 жылы қайтыс болғаны анық факті екенін,жерлеуіне қатысқанын, сондықтан арызды  қанағаттандыруды сұрайтынын  айтты.

        ҚР АІЖК-нің 291-бабы 2-бөлігі 7-тармақшасында сот азаматтық хал актілерін жазу органдары қайтыс болу оқиғасын тіркеуден бас тартқан жағдайда  адамның белгілі бір уақытта, белгілі бір  мән-жайларда қайтыс болуы фактісін анықтайды -делінген.

      ҚР  АІЖК-нің 292 бабында сот арыз берушінің осы фактілерді куәландыратын тиісті құжаттарды өзге тәртіппен алуы мүмкін болмаған жағдайда, не жоғалтқан құжаттарды  қалпына келтіруі мүмкін емес болған кезінде ғана заңдық маңызы бар фактілерді анықтайды делінген.

Қазақстан Республикасы  Жоғарғы Сотының  2002 жылғы 28 маусымдағы  заңдық маңызы бар  фактілерді анықтау  туралы істер бойынша  сот практикасы туралы  №13 нормативтік қаулысының  10-тармағында адамның  белгілі бір уақытта, белгілі бір мән-жайларда  қайтыс болу фактісін  анықтау туралы арыз (АІЖК-нің 291-бабының  2-бөлігінің  7-тармақшасы) азаматтық  хал актілерін жазу  органдары  қайтыс болған адам  жайында  оны тіркеуден бас тартқаны  туралы арызданушыға   жазбаша  жауабы болса ғана  сот өндірісіне қабылданады.  

Арызды қанағаттандыру туралы шешім адамның белгілі бір уақытта белгілі бір мән-жайларда қайтыс болғанын нанымды куәландыратын дәлелдемелерге  негізделуге тиіс-делінген.  

Сот отырысы кезінде сұралған куә жауабымен және басқа да іс құжаттарымен  Х.Атембаевтың қайтыс болғаны нанымды түрде куәландырылды деп қорытындылауға жатады, өйткені оның қайтыс болғаны  анық. Істің  мұндай жағдайында жоғарыда көрсетілгендер Атембаев Хожахметтің қайтыс болу фактісін толығымен дәлелдейді. Сондықтан Н.Х.Атембаеваның арызын  қанағаттандыруға  толық  негіз  бар.  

        Осы жоғарыдағылар негізінде ҚР АІЖК-нің 217-221, 291-295-баптарын басшылыққа ала отырып сот,

                                           Ш Е Ш І М    Е Т Т І : 

       Арызданушы Атембаева Нурсулу Хожахметовнаның заңдық маңызы бар фактіні анықтау  туралы  арызы қанағаттандырылсын.

         01.05.1935 жылы туылған Атембаев Хожахметтің 23 маусым 2014 жылы  қайтыс болған фактісі анықталсын.

Шешімге наразы жақтар  шешім  көшірмесін алған  күннен бастап он бес күн ішінде Оңтүстік Қазақстан облыстық сотының  азаматтық және әкімшілік   істер жөніндегі апелляциялық сот алқасына Шымкент қаласының Қаратау   аудандық  соты  арқылы апелляциялық наразылық, шағым  келтірулері мүмкін.

Төрағалық етуші   судья                                                   Е.С.Шаланов 

Көшірме дұрыс:

Судья:                                                                                     Шаланов  Е.С.

